ՀԻՄՆԱՎՈՐՈՒՄ
Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության արդարադատության նախարարության քրեակատարողական ծառայությանը գումար հատկացնելու


«Հայաստանի Հանրապետության 2018 թվականի պետական բյուջեի մասին» ՀՀ օրենքով «01.Քրեակատարողական համակարգի պահպանում» ծրագրով  հատկացվել է  8,154,597.9 հազ. դրամ: 
   1. Անհրաժեշտությունը.

Որոշման ընդունումը պայմանավորված է Հայաստանի Հանրապետության արդարադատության նախարարության «Նուբարաշեն» և «Վարդաշեն»  քրեակատարողական հիմնարկներում պահվող դատապարտյալների և կալանավորված անձանց բնակության կոմունալ-կենցաղային պայմանների բարելավման և անվտանգության համակարգերի հուսալիության մակարդակի բարձրացման անհրաժեշտությամբ:

  2. Ներկա իրավիճակը և խնդիրները.

ՀՀ պետական բյուջեից քրեակատարողական համակարգի պահպանման համար վերջին 10 տարիների ընթացքում կապիտալ վերանորոգման նպատակով հատկացվող միջոցների բացակայության պատճառով` նշված քրեակատարողական հիմնարկներում վերանորոգման աշխատանքներ չեն իրականացվել: Հրատապ վերանորոգման կարիք ունի «Վարդաշեն» քրեակատարողական հիմնարկի արտաքին ջրահեռացման համակարգը, քանդված են «Նուբարաշեն» քրեակատարողական հիմնարկի դիտահորերը, խալխլված կոյուղաշարից կոյուղաջրերը արտահոսում և ստեղծում  են հակասանիտարական վիճակ:
 
 «Նուբարաշեն» քրեակատարողական հիմնարկի Էլեկտրատրանսֆորմատորային ենթակայանի տեղափոխման և վերանորոգման, ինչպես նաև բազմակի անգամ վերանորոգված, հնամաշ արտաքին և ներքին մալուխները նորերով փոխարինումը նույնպես հրատապ խնդիր է, որը կնվազեցնի էլեկտրահամակարգի կորուստները և կապահովի հաճախակի դարձած վթարային իրավիճակների կանխումը: 
     
 «Նուբարաշեն» քրեակատարողական հիմնարկի սանհանգույցների և բաղնիքների կապիտալ վերանորոգման խնդիրն առաջացել է երկար տարիներ առանց կապիտալ վերանորոգման շահագործելու հետևանքով: Արտաքին և ներքին ջրամատակարարման ցանցը և ներքին ջրահեռացման համակարգը գտնվում են քայքայված վիճակում և հրատապ կարիք ունեն կապիտալ վերանորոգման՝ կանխելու համար հակասանիտարական վիճակը համաճարակայինի վերափոխման վտանգը: 

     
«Վարդաշեն» ՔԿ հիմնարկի անցած դարի 75-ական թվականներին կառուցված արտաքին պարիսպի 143 մ երկարությամբ հատվածը երկար տարիներ առանց կապիտալ վերանորոգման շահագործման հետևանքով գտնվում է վթարային վիճակում, փլուզումից խուսափելու համար կարիք ունի ամրացման ու կապիտալ վերանորոգման, ինչպես նաև նրա վրա տեղակայված անվտանգության համակարգերի նորացման: 

Ներկա իրավիճակում հրատապ անհրաժեշտ է կատարել հետևյալ աշխատանքները.

	ՀՀ
	Աշխատանքների անվանում
	Աշխատանքների ընդհանուր արժեք /հազ. Դրամ/

	1
	2
	3

	ՀՀ ԱՆ «Նուբարաշեն» ՔԿՀ

	1
	ՀՀ ԱՆ «Նուբարաշեն» ՔԿՀ-ի էլեկտրալուսավորության ցանցերի կապիտալ վերանորոգում
	58,451.8

	2
	ՀՀ ԱՆ «Նուբարաշեն» ՔԿՀ արտաքին և ներքին ջրամատակարարման ցանցի և ներքին ջրահեռացման համակարգի կապիտալ վերանորոգում
	34,082.5

	3
	ՀՀ ԱՆ «Նուբարաշեն» ՔԿՀ ճաշարանի կապիտալ վերանորոգում:
	17,609.4

	4
	ՀՀ ԱՆ «Նուբարաշեն» ՔԿՀ սանհանգույցների և բաղնիքների կապիտալ վերանորոգում:
	65,265.0

	ՀՀ ԱՆ «Վարդաշեն» ՔԿՀ

	5
	ՀՀ ԱՆ «Վարդաշեն»ՔԿՀ 143 մ երկարությամբ արտաքին պարիսպի կառուցում:
	36,826.7

	6
	ՀՀ ԱՆ «Վարդաշեն» ՔԿՀ արտաքին կոյուղու ցանցի կառուցում
	26,224.9

	ՀՀ ԱՆ «Սևան»  ՔԿՀ

	7
	ՀՀ ԱՆ «Սևան» ՔԿՀ արտաքին ջրահեռացման ցանցի կառուցում
	32,398.1

	Ընդամենը
	270,858.3


       
«Սևան» քրեակատարողական հիմնարկի արտաքին ջրահեռացման ցանցը գտնվում է վթարային վիճակում: Հողի նստվածքների պատճառով առաջացած վնասվածքները երկար տարիներ չվերանորոգվելու պատճառով առաջանում են խցանումներ, որը հակասանիտարական վիճակ է առաջացնում մոտ 400 ազատազրկվածների կոնտիգենտ ունեցող քրեակատարողական հիմնարկում: 2017 թվականին այս նպատակով կազմված նախագծա-նախահաշվային փաստաթղթերի համաձայն ծախսերի իրականացման համար անհրաժեշտ ֆինանսական միջոցները կազմում են 32,398.11 հազար դրամ գումար:

Հաշվի առնելով, որ քրեակատարողական ծառայությունը նշված կապիտալ ծախսերը կատարելու համար չունի բավարար միջոցներ և ելնելով ամռան ամիսներին սանիտարա-հիգիենիկ իրավիճակի սրման հետ կապված քրեակատարողական ծառայության առջև ծառացած խնդիրների շուտափույթ լուծման անհրաժեշտությունից` նախատեսվում է կապիտալ շինարարության և վերանորոգման աշխատանքների կատարման համար անհրաժեշտ 270,858.42 հազար դրամ ֆինանսական միջոցները հատկացնելու նպատակով դիմել ՀՀ  կառավարությանը 2018 թվականի պահուստային ֆոնդից հատկացնելու համար: Կից ներկայացված են կառուցման և կապիտալ վերանորոգման աշխատանքների իրականացման նախագծա-նախահաշվային փաստաթղթերի ամփոփ նախահաշիվների ու փորձաքննության եզրակացությունների լուսապատճենները:
3. Տվյալ բնագավառում իրականացվող քաղաքականությունը.

Քրեակատարողական վարչությունը հետևողականորեն ծրագրեր է մշակում քրեակատարողական համակարգում պահվող ազատազրկվածների բնակվելու և կոմունալ-կենցաղային պայմանների բարելավման ուղղությամբ` օգտագործելով պետբյուջեից հատկացված սուղ միջոցները։ 

Ներկայումս քրեակատարողական հիմնարկների մեծ մասը ունեն կապիտալ վերանորոգման անհրաժեշտություն: Քրեակատարողական հիմնարկներում վերջին կապիտալ վերանորոգումները իրականացվել են 2006 թվականին, իսկ վերոնշյալ խնդիրները այդ ծրագրերում ներառված չեն եղել` չնայած, որ առաջացել են 1990-ական թվականներին:

Հրատապ խնդիր է հնարավորինս արագ լուծում տալ առաջացած իրավիճակին:

4. Կարգավորման նպատակը և բնույթը.

        Այս որոշման ընդունումը թույլ կտա Հայաստանի Հանրապետության արդարադատության նախարարության «Նուբարաշեն», «Վարդաշեն» և «Սևան» քրեակատարողական հիմնարկներում կատարել բոլոր հրատապ իրականացում պահանջող աշխատանքները և դրանով իսկ բարելավել քրեակատարողական հիմնարկներում պահվող դատապարտյալների և կալանավորված անձանց բնակության կոմունալ-կենցաղային պայմաններն ու բարձրացնել անվտանգության համակարգերի հուսալիության մակարդակը:

	

	Ցուցանիշներ 
	ընթացիկ 2018 տարի 
	Հաջորդող 3 տարիները 

	
	
	2019
	2020
	2021

	
	Ըստ 2014թ. պետական բյուջեի  


	փոփոխու-թյունը 2014թ. պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	0
	270858.3
	0
	0
	0

	2.1. պետական բյուջեի ծախսեր
	0
	270858.3
	0
	0
	0

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով)։ 
	

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	


Տ Ե Ղ Ե Կ Ա Ն Ք N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒ
ԹՅԱՆ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ 

ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաuտանի Հանրապետության արդարադատության նախարարության քրեակատարողական ծառայությանը գումար հատկացնելու և ՀՀ կառավարության 2017 թվականի դեկտեմբերի 28-ի N 1717-Ն որոշման մեջ լրացում կատարելու մաuին» Հայաստանի Հանրապետության կառավարության որոշումն ընդունելու կապակցությամբ այլ իրավական ակտերի ընդունելու անհրաժեշտությունը բացակայում է։
Տ Ե Ղ Ե Կ Ա Ն Ք N 2

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒ
ԹՅԱՆ ՔՐԵԱԿԱՏԱՐՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ 

ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ  ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

         «Հայաuտանի Հանրապետության արդարադատության նախարարության քրեակատարողական ծառայությանը գումար հատկացնելու և ՀՀ կառավարության 2017 թվականի դեկտեմբերի 28-ի N 1717-Ն որոշման մեջ լրացում կատարելու մաuին»  Հայաստանի Հանրապետության կառավարության որոշման նախագիծն ընդունելու կապակցությամբ Հայաստանի Հանրապետության պետական բյուջեում բյուջեում եկամուտների և ծախսերի ավելացում կամ նվազեցում չի նախատեսվում:
